
Frå OL-opning i London til samspel med Vegard og NBO 28.07.2012

Uskedelingen Vegard Døssland spelar i Norsk Blåseorkester.
 

Uskedalen sin lovande musikar, Vegard Døssland, reiste torsdag til Trondheim.
Der er det samling med Norsk Blåseorkester(NBO).  
Etter travle dagar med 9 timar med daglege øvingsøkter, 
vert det konsert i Nidarosdomen 1.august og konsert i Hamardomen 
2 dagar deretter.  Med på konserten er verdsstjerna Evelyn Glennie, 
og dirigent for NBO er vår eiga verdsstjerne Ole Edvard Antonsen.

 
Under overskrifta 'Norsk blåseorkester på to av Norges viktigste festivaler' skriv 
m.a. Norges Musikkorps Forbund på heimesida si:

 

Evelyn Glennie kjem rett frå OL`s opningsseremoni til Trondheim
'26. juli starter en ni dager lang samling for Norsk blåseorkester (NBO). 
To viktige konserter står på programmet sammen med verdensartisten 
Dame Evelyn Glennie. Første konsert er 1. august på Olavsfestdagene 
og andre konsert i Hamardomen 3. august i samarbeid med Festspillene i Elverum. 
Ole Edvard Antonsen er dirigent for NBO.
Fredag leia Evelyn ein fantastisk sekvens i åpningsseremonien i London. 
Søndag ankommer hun Trondheim.'

 
Dei skriv vidare om Glennie og Norsk blåseorkester:

'Glennie vart døv som barn, men det har ikkje hindra henne i å 
utøve musikk på heiltid og på høgt nivå. Overalt der ho spelar 
trollbind ho publikum med musikaliteten sin og gleda ho har av å formidle. 

 
Ho held konsert saman med Norsk blåseorkester (NBO) i sommar. 
Orkesteret er Norges Musikkorps Forbund sitt representasjonskorps 
på større nasjonale og internasjonale arenaer. 

 
Dei 65 medlemmene er nokre av landets største, unge musikktalent 
og er rekruttert gjennom prøvespel. NBO har symfonisk blåsebesetning. 
Trompeter Ole Edvard Antosen er musikalsk leiar og dirigent.
Konserten som har fått namnet 'Speech of angels' er 
ein del av Olavsfestdagene.'

 
NMF melder om svært godt billettsal, og dei reknar 
alt no det som sikkert at det vert fullt hus på begge konsertane.  
Konserten i Nidarosdomen 1.august klokka 
19.00 vert sendt direkte i NRK P2.

 
Av Ola Matti Mathisen

 

Trompetistar i NBO. Vegard Døssland t.v.

